
ᓄᓇᕗᒻᒥ ᐅᖅᓱᐊᓗᐃᑦ ᐊᑭᑦᑐᕆᐊᖅᑕᐅᓂᐊᖅᑐᑦ 

 
ᐃᖃᓗᐃᑦ, ᓄᓇᕗᑦ (ᔫᓂ 27, 2008) – ᓚᕕᓂᐊ ᐸᕋᐅᓐ, ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᖅᑎᒃᑯᓐᓄᑦ ᓄᓇᕗᑦ ᒐᕙᒪᒃᑯᖏᓐᓂ, ᐅᓪᓗᒥ ᐅᖃᐅᓯᖃᖅᑲᐅᔪᖅ ᓂᐅᕕᕐᓗᓂ ᐊᑭᖏᑦ 
ᐊᑭᑦᑐᕆᐊᖅᑕᐅᓂᐊᕐᓂᖏᓐᓂᒃ 22 ᓴᓐᓯᓂᒃ ᐊᑐᓂᑦ ᖃᓪᓗᑦ ᒑᓴᓖᑦ, ᐊᖏᕐᕋᓂ ᐅᖅᑰᓴᐅᑎᓯᐅᑎᑦ, 
ᐅᖅᓱᐊᓗᑐᐃᓐᓇᐃᑦ, P-50 ᖃᖓᑕᔫᖅᓯᐅᑎᑦ, Avgas ᐊᒻᒪᓗ ᓈᑉᑕᐃᑦ ᓱᐴᔫᖅᓯᐅᑎᑦ ᐊᒻᒪᓗ 30 ᓴᓐᓯᓂᒃ 
ᐊᑐᓂᑦ ᖃᓪᓗᑦ Jet A-1 ᖃᖓᑕᔫᖅᓯᐅᑎᑦ ᐅᖅᓱᐊᓗᐃᑦ. ᑕᒪᒃᑯᐊ ᐊᑭᑦᑐᕆᐊᖅᑕᐅᓂᖏᑦ ᐊᑐᓕᕐᓂᐊᖅᑐᑦ 
ᔪᓚᐃ 1, 2008 ᐱᔾᔪᑎᖃᖅᑐᑎᒃ ᐊᑭᑦᑐᕆᐊᖅᓯᒪᓂᖏᓐᓂᒃ ᓄᓇᕐᔪᐊᒥ ᐅᖅᓱᐊᓗᐃᑦ ᐊᑭᖏᑦ. 
 
“ᐊᔪᕐᓇᐃᓐᓇᖃᑦᑕᖅᑐᑦ ᐊᑭᑦᑐᕆᐊᕆᒋᐊᑦᓴᖅ ᐃᓅᓯᑦᑎᓐᓄᑦ ᐊᑑᑎᖃᓪᓚᕆᑦᑐᓂᒃ,” ᐅᖃᖅᓯᒪᔪᖅ ᒥᓂᔅᑕ 
ᐸᕋᐅᓐ. “ᖃᓄᑐᐃᓐᓇᖅ ᐱᓕᕆᐊᖃᖅᓯᒪᒐᓗᐊᖅᑐᒍᑦ ᐊᑭᖏᑦ ᐅᖅᓱᐊᓗᐃᑦ ᐊᑭᑭᔾᔫᒥᖁᓪᓗᒋᑦ ᑭᓯᐊᓂ 
ᒐᕙᒪᒃᑯᑦ ᕿᒪᐅᒪᑦᓯᒍᓐᓇᖏᒻᒪᑕ ᓄᓇᕐᔪᐊᒥ ᐅᖅᓱᐊᓗᐃᑦ ᐊᑭᖏᓐᓂᒃ.” 
 
2007-ᖑᑎᓪᓗᒍ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᐊᑐᓚᐅᖅᑐᑦ $138 ᒥᓕᐊᓐᓂᒃ ᐅᖅᓱᐊᓗᓐᓄᑦ. 
ᒫᓐᓇᐅᔪᖅ ᐊᑭᒋᓕᖅᑕᖏᓐᓂ, ᖄᒃᑲᓐᓂᖓᒍᑦ $80 ᒥᓕᐊᓐ ᐊᑐᖅᑕᐅᒋᐊᖃᕐᓂᐊᖅᑐᑦ ᓂᐅᕕᕈᑕᐅᓗᑎᒃ 
ᓄᓇᕗᑦ ᐅᖅᓱᐊᓗᑦᑖᑦᓴᖏᓐᓂᒃ 2008-ᒥ. ᐅᖅᓱᐊᓗᐃᑦ ᑎᑭᓵᕆᔭᐅᓯᒪᔪᑦ ᐊᕕᑦᑐᖅᓯᒪᓂᑦᑎᓐᓄᑦ ᑕᕝᕙᓂ 
ᐊᕐᕌᒍᒥ ᓂᕆᐅᒋᔭᐅᔪᑦ 187 ᒥᓕᐊᓐ ᖃᓪᓗᑏᑦ 17 ᒥᓕᐊᓐᓂᒃ ᖃᓪᓗᑎᓂᒃ ᐊᖏᓂᖅᓴᐃᑦ 2007-ᒥᓂᑦ. 
 
ᒐᕙᒪᒃᑯᑦ ᐊᑐᕐᓂᐊᖅᑐᑦ ᓇᓪᓕᐅᒃᑯᒫᑦᓴᓕᐊᒥᓂᕐᓂᒃ ᑮᓇᐅᔭᓕᕆᓂᕐᒧᑦ ᐸᕐᓇᐅᑎᖏᓐᓃᑦᑐᓂ 
ᐊᒥᐊᒃᑯᖏᓐᓂᒃ ᐊᑭᓖᒍᑎᒋᓗᒋᑦ ᐅᖅᓱᐊᓗᓐᓄᑦ ᑮᓇᐅᔭᐃᑦ ᐊᑐᖅᑐᑦᓴᖏᓐᓂᒃ. ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᖅᑎᒃᑯᑦ ᓂᐅᕕᕐᓂᐊᖅᑐᑦ ᐅᖅᓱᐊᓗᓐᓂᒃ ᐅᒥᐊᕐᔪᐊᖃᕐᓇᐸᓪᓕᐊᑎᓪᓗᒍ. ᐊᔪᕐᓇᖅᑐᖅ ᓯᕗᕐᖓᒍᑦ 
ᓇᓗᓇᐃᕋᓱᐊᕐᓗᒍ ᓄᓇᕐᔪᐊᒥ ᐅᖅᓱᐊᓗᐃᑦ ᐊᑭᖏᑦ ᖃᖓᒃᑯᑦ ᐊᑭᑐᓂᖅᐹᖑᓛᕐᒪᖔᑕ ᐊᒻᒪᓗ ᓄᓇᕗᑦ 
ᓱᓕ ᐊᑦᑐᖅᑕᐅᓂᖃᖅᓯᒪᐃᓐᓇᕐᓂᐊᖅᑐᖅ ᑕᒪᒃᑯᓄᖓ ᐊᑭᒋᔭᖏᓐᓄᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᒍᓐᓇᖅᑕᐃᑦ: 
ᑕᐃᕕᑎ ᔪᐊᓇᓯ 
ᐊᑐᐊᒐᓕᕆᓂᕐᒧᑦ ᓇᓗᓇᐃᔭᐃᔨ/ᑐᓴᕋᑦᓴᓕᕆᔨ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᐅᑎᒃᑯᑦ 
ᓄᓇᕗᑦ ᒐᕙᒪᖓ 
867-975-5374 
djoanasie@gov.nu.ca
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ 
ᐅᕙᓂ,  www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

